
Atlas Insurance PCC Limited (C5601)
VS.
Vision Operations Limited (C48510)

It-Tribunal:

Ra I-Avviz tat-Talba ipprezentat f1-20 ta’ Jannar 2020 li permezz tieghu s-so¢jeta attri¢i ippremettiet
u talbet:

“Qieghda tintalab is-somma ta’ elf, tmien mija u tmienja u ghoxrin Ewro u tmienja u ghoxrin
centezmu (€1,828.28) jew somma ohra verjuri rapprezentanti [-ammont li r-rikorrenti Atlas
Insurance PCC Limited, i kienet ikkonkludiet polza ta’ assigurazzjoni mal-intimata Vision
Operations Limited rigwardanti I-vettura bin-numru HBQ219, hallset (bhala l-assiguratrici
tal-vettura bin-numru HBQ219) lill-partijiet lezi konsegwenza tal-incident awtomobilistiku
tal-20 ta’ Mejju 2016 gewwa I-Imsida, li fiha kienet involuta I-istess vettura bin-numru ta’
registrazzjoni HBQ219 misjuga minn Yassin Mousa u proprjeta ta’ Vision Operations
Limited, u liema somma l-intimata Vision Qoerations Limited hi obbligata thallas u tirrifondi
lir-rikorrenti Atlas Insurance PCC Limited u dan stante li I-istes Vision Operations Limited
kisret il-provvedimenti tal-imsemmija polza ta’ assigurazzjoni li kellha ma’ Atlas Insurance
PCC Limited.

Din is-somma baqghet ma thallsitx minkejja li I-intimata Vision Operations Limited giet
interpellata taghmel dan u ghalhekk kellha ssir din il-kawza.

Flimkien ma’ din is-somma, l-intimata ghandha tigi ikkundannata thallas I-ispejjez legali
kollha inkluzi l-ispejjez tal-ittra ufficjali datata 14 ta’ Awwissu 2018 u dik datata 15 ta’
Jannar 2019 ipprezentata fil-Qorti tal-Magistrati (Malta) u l-imghax legali mit-12 ta’ Marzu
2018 (data tal-Zilas effettwat mir-rikorrenti lill-partijiet lezi) sad-data tal-7ilas effettiv tas-
somma kollha.”

Ra li I-konvenut gie innotifikat bl-Avviz tat-Talba nhar it-30 ta’ Jannar 2020 kif jidher mir-riferta
datata 3 ta’ Frar 2020. Din in-notifika kienet wahda personali kif jidher mir-riferta relattiva. Dan
ifisser li kien jinkombi fuq is-so¢jeta konvenuta li bejn it-30 ta’ Jannar 2020 u d-data ta’ din is-
sentenza, tichu interess fl-andament ta’ din il-kawza li wara kollox, tirrigwarda lilha stess.

Ra li s-so¢jeta konvenuta la pprezenta Risposta u lanqas ghamlet xi sottomissjoni kwalsiasi.

Ra li fl-udjenza tal-11 ta’ Marzu 2020 gie ivverbalizzat li s-so¢jeta konvenuta kien skadielha t-
terminu ghar-Risposta u li msejha tlett darbiet, hija ma dehritx.

Ra li fl-udjenza tal-11 ta’ Marzu 2020 is-socjeta attriCi ipprezentat kapitolu ghas-subizzjoni tas-
socjeta konvenuta li bih riedet tipprova bil-gurament li hija debitri¢i tas-soc¢jeta attrici fis-somma u
ghar-ragunijiet indikati fl-Avviz tat-Talba.

Ra l-affidavit ipprezentat fid-9 ta’ Lulju 2020 li permezz tieghu, Henry Grech (174660M), li jahdem
mas-socjeta attrici, spjega li s-so¢jeta konvenuta ghandha taghti 1-ammont relattiv lis-so¢jeta attrici
wara in¢ident awtomobilistiku stradali li sehh f1-20 ta” Mejju 2016 fl-Imsida li fih kienet involuta |-
vettura HBQ219, li hija proprjeta tas-so¢jeta konvenuta. Grech xehed li I-ammont relattiv huwa
dovut stante li s-socjeta konvenuta kisret numru ta’ provvedimenti tal-polza tal-assigurazzjoni
ipprezentata (dokument HGO03), fosthom 1i nagset li tipprovdi kopja tal-licenzja tas-sewqgan tal-
persuna li kienet ged issuq il-vettura HBQ219 meta sehh l-inc¢ident relattiv. Grech qal li nuqqas ichor
tas-socjeta konvenuta kienet li din nagset li tikkopera mas-socjeta attrici fl-ipprocessar tal-claim.

Ikkunsidra li I-kontumacja wahedha ma titqiesx bhala ammissjoni tat-talba tal-attur da parti tal-
konvenut izda kontestazzjoni tal-istess. Ghalkemm il-konvenut jibqa’ kontumaci, dan ma jfissirx li
huwa abbanduna kull e¢¢ezzjoni li seta’ jaghmel fil-kawza u ammetta d-domandi. Il-gudikant ghandu
jezamina jekk it-talba hijiex gustifikata independentement mill-kontumacja tal-konvenut (ara Eenici
Insurance Agency Limited noe vs. Paul Stoner et deciza mill-Qorti tal-Appell [Inferjuri] fit-22 ta’
Novembru 2002). II-prova bil-kapitolu ghandha tigi evalwata u meqjusa flimkien ma’ kull prova li
tkun prodotta.

Ikkunsidra li l-istitut tal-kontumacja hu intiz biss sabiex irazzan l-atteggjament tal-kontumacja u
disprezz da parti ta’ min gie Citat biex jersaq quddiem il-gorti (ara Kummissarju tal-Artijiet vs. John
Curmi deciza mill-Prim” Awla fil-31 ta’ Jannar 2003).

i siccome ghalhekk il-kontumac¢ja mhix ammissjoni izda oppozizzjoni, xorta wahda l-attur irid
jipprova l-allegazzjoni minnu vantata sabiex tirnexxi l-azzjoni tieghu (ara Carmel Schembri vs.
Dorianne Zerafa deciza mill-Prim” Awla fit-12 ta’ Lulju 2001).

Jidhirlu ghalhekk it-Tribunal li t-talba tas-socjeta attrici giet sodisfacentement ippruvata fil-
kontumacja tal-konvenut u jqis il-kapitolu bhala moqri u mistqarr.

Jidhirlu ghalhekk lit-Tribunal i jirrizulta li 1-affidavit ipprezentat mis-so¢jeta attrici jikkostitwixxi
prova shiha u sodisfacenti li ssostni t-talbiet tas-soc¢jeta attrici.

Decide

Ghaldagstant, it-Tribunal jaqta’ u jiddeciedi din l-azzjoni billi jilga’ t-talba tas-so¢jeta attrici u
konsegwentement jikkundanna lis-so¢jeta konvenuta thallasha s-somma ta’ elf, tmien mija u tmienja
u ghoxrin Ewro u tmienja u ghoxrin ¢entezmu (€1,828.28) kif mitlub fl-Avviz tat-Talba bl-
imghaxijiet mid-data tal-fattura relattiva sad-data tal-pagament effettiv.

Billi ma giet ipprezentata ebda prova li kienet saret xi ittra uffi¢jali, it-Tribunal huwa kostrett jichad
il-parti tal-Avviz tat-Talba fejn intalab li s-so¢jeta konvenuta tkun ikkundannata thallas 1-ispejjez
konnessi mal-istess ittra ufficjali.

It-Tribunal jordna li l-ispejjez ta’ din 1-azzjoni jithallsu mis-socjeta konvenuta.

